
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
___  _____________  2019  թվական  №  ____ -Ն


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ
ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ
ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ
  ԳՈՒՄԱՐ ՀԱՏԿԱՑՆԵԼՈՒ  ՄԱՍԻՆ


Հիմք ընդունելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ և 23-րդ հոդվածների 3-րդ մասերը՝ Հայաստանի Հանրապետության կառավարությունը ո ր ո շ ու մ է.
1. Հայաստանի Հանրապետության 2019 թվականի պետական բյուջեով նախատեսված՝ Հայաստանի Հանրապետության կառավարության պահուստային ֆոնդի գումարն ավելացնել 54,509.4 հազար դրամով, այդ թվում.
ա) 34,812.7 հազար դրամի չափով՝ ի հաշիվ «1115 Երիտասարդության ծրագիր» ծրագրի «11001 Երիտասարդական պետական քաղաքականությանն ուղղված ծրագրեր և միջոցառումներ» միջոցառման,
բ) 19,696.7 հազար դրամի չափով՝ ի հաշիվ «1146 Հանրակրթության ծրագիր» ծրագրի «11016 Կրթական հաստատությունների աշակերտներին դասագրքերով և ուսումնական գրականությամբ ապահովում» միջոցառման:
	2. «Հայաստանի Հանրապետության 2019 թվականի պետական բյուջեի մասին»  Հայաստանի Հանրապետության օրենքի № 1 հավելվածում կատարել վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» № 1515-Ն որոշման №№ 3, 4, 5, 11 և 11.1 և 12 հավելվածներում կատարել փոփոխություններ և լրացումներ` համաձայն N№ 1, 2, 3, 4, 5 և 6 հավելվածների: 
	3. Հայաստանի Հանրապետության 2019 թվականի պետական բյուջեով նախատեսված՝ Հայաստանի Հանրապետության կառավարության պահուստային ֆոնդից Հայաստանի Հանրապետության կրթության, գիտության, մշակույթի և սպորտի նախարարությանը 2019 թվականի ինն ամսում հատկացնել 54,509.4 հազար դրամ (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով)՝ Հայաստանի երիտասարդական հիմնադրամին փոխանցելու համար:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2019 թվականի հունվարի 1-ից ծագած հարաբերությունների վրա:



ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ  ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՄԱՆ ԸՆԴՈՒՆՄԱՆ


1. Իրավական ակտի անհրաժեշտությունը
Հայաստանի Հանրապետության կառավարության 2018 թվականի դեկտեմբերի 13-ի № 1464-Ն որոշման համաձայն Հայաստանի Հանրապետության կրթության և գիտության նախարարության կողմից Հայաստանի երիտասարդական հիմնադրամին հատկացվել է 82․000․0 հազար դրամ Հայաստանի Հանրապետության բարձրագույն ուսումնական հաստատությունների անվճար համակարգում չընդգրկված երկու և ավելի անչափահաս երեխա ունեցող և 2016 թվականի ապրիլի 2-ից 6-ն ընկած ժամանակահատվածում Հայաստանի Հանրապետության զինված ուժերում մարտական հերթապահություն իրականացրած կամ մարտական գործողություններին մասնակցած ուսանողների ուսման վարձավճարները փոխհատուցելու համար։ Բացի այդ՝ Հայաստանի երիտասարդական հիմնադրամի և Հայաստանի Հանրապետության կրթության և գիտության նախարարության միջև 2018 թվականի նոյեմբերի 26-ին կնքվել է 12․000․0 հազար  դրամի N09․04․01․03ԱԿ-18 հանձնարարության պայմանագիրը, որի շրջանակներում Հայաստանի երիտասարդական հիմնադրամը պետք է իրականացնի լավագույն առաջադիմությամբ ուսանողներին անվանական կրթաթոշակներ շնորհելու գործընթացի ապահովումը։ Ուստի անհրաժեշտություն է առաջացել մշակելու և շրջանառելու Հայաստանի Հանրապետության կառավարության որոշման սույն նախագիծը։  
1.  Ընթացիկ իրավիճակը և խնդիրները
Հայաստանի երիտասարդական հիմնադրամը իր բնականոն գործունեությունը (6 ամսվա համար) և լուծարման գործընթացը նախնական հաշվարկով սեպտեմբերի 1-ին ավարտելու համար ներկայացրել է նախահաշիվ (8 ամսվա համար): Համաձայն վերանայված հաշվարկների՝ 2019 թվականի ինն ամսում Հայաստանի երիտասարդական հիմնադրամին անհրաժեշտ կլինի 54.509.4 հազար դրամ, որում հաշվարկվել են ներկայումս աշխատող 40 աշխատակիցների 6 ամսվա աշխատավարձերը, արձակման նպաստները, վերջնահաշվարկները, կուտակված պարտավորությունները գույքահարկի, վարձավճարների, կոմունալ մուծումների և  պահպանման այլ ծախսերի մասով (հաշվարկները կցվում են)։ 
Հայաստանի երիտասարդական հիմնադրամի կողմից վերահաշվարկ է արվել և 2019 թվականի հունիսի 2ձ-ի № 40/Ե գրությամբ ՀՀ կրթության, գիտության, մշակույթի և սպորտի նախարարություն է ներկայացվել 54.509.4 հազար դրամի նախահաշիվ (կցվում է):
3. Կարգավորման նպատակը և բնույթը
Հայաստանի Հանրապետության կառավարության 2018 թվականի դեկտեմբերի 27-ի «2019 թվականի պետական բյուջեի կատարումն ապահովող միջոցառումների մասին» № 1515-Ն որոշման մեջ համապատասխան փոփոխություններ կատարելով՝ Հայաստանի Հանրապետության կրթության, գիտության, մշակույթի և սպորտի նախարարությունը կապահովի Հայաստանի երիտասարդական հիմնադրամի պահպանության ծախսերի ֆինանսավորումը: 
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից:
5. Ակնկալվող արդյունքը
Հայաստանի երիտասարդական հիմնադրամի գործունեության և լուծարային գործընթացի ապահովում:



ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ
ՆՎԱԶԵՑՄԱՆ ՄԱՍԻՆ

«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի № 1515-Ն որոշման մեջ փոփոխություններ և լրացումներ կատարելու և Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական փոփոխություններ չի առաջացնում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ  ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 

«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի № 1515-Ն որոշման մեջ փոփոխություններ և լրացումներ կատարելու և Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում: 








	ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ  ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ


	h/h
	Առաջարկության հեղինակը, ստացման ամսաթիվը

	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1.
	ՀՀ ֆինանսների նախարարություն

07.05.2019 թ.
№ 01/8-3/7345-2019
գրություն
	Ուսումնասիրելով Ձեր 25.04.2019թ. N 1/07/546-19 գրությամբ ներկայացված «Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի                    N 1515-Ն որոշման մեջ փոփոխություններ և լրացումներ կատարելու և Հայաստանի Հանրապետության սպորտի և երիտասարդության հարցերի նախարարությանը  գումար հատկացնելու  մասին» ՀՀ կառավարության որոշման նախագիծը (այսուհետ Նախագիծ), հայտնում ենք, որ Նախագծին կից ներկայացված հաշվարկները, ծավալների և գների մասով,  հիմնավորման կարիք ունեն: 
Միաժամանակ, հիմք ընդունելով ՀՀ փոխվարչապետի 05.11.2018թ. N05/05.9/37578-18 հանձնարարականը ՀՀ սպորտի և երիտասարդության հարցերի նախարարության (այսուհետ Նախարարություն) 2019 թվականի բյուջետային հայտի քննարկման արդյունքների  համառոտագրի 11-րդ կետի մասով՝ ներկայացնել «Երիտասարդական միջոցառումների իրականացման կենտրոն» ՊՈԱԿ-ի և Հիմնադրամի լուծարման (քննարկելով նաև ՀՀ կրթության և գիտության նախարարության հետ) վերաբերյալ առաջարկություններ՝ անհրաժեշտ կադրային ռեսուրսները տեղափոխելով Նախարարություն կամ տվյալ կառույցների համար նախատեսված միջոցներով վերջիններիս կողմից մատուցվող ծառայությունները ձեռք բերել մրցակցային հիմունքներով, առաջարկում ենք Նախագծում նախատեսել դրույթ՝ 2019 թվականի երկրորդ կիսամյակում Հիմնադրամի լուծարման գործընթաց սկսելու վերաբերյալ:
	Ընդունվել է։

















Ընդունվել է ի գիտություն։
	Հիմնավորումները, որոնք 2019 թ. մայիսի 20-ի № 24/Ե գրությամբ ՀՀ սպորտի և երիտասարդության հարցերի նախարարությանն է տրամադրել Հայաստանի երիտասարդական հիմնադրամը, 2019 թ. մայիսի 21-ի № 1/07/694-19 գրությամբ ներկայացվել են ՀՀ ֆինանսների նախարարություն:









ՀՀ սպորտի և երիտասարդության հարցերի նախարարությունը չի առարկում Հայաստանի երիտասարդական հիմնադրամի լուծարմանը, սակայն Նախագծում 2019 թվականի երկրորդ կիսամյակում Հայաստանի երիտասարդական հիմնադրամի լուծարման գործընթաց սկսելու վերաբերյալ դրույթ նախատեսել հնարավոր չէ:  Հայաստանի երիտասարդական հիմնադրամի լուծարման գործընթաց սկսելու վերաբերյալ անհրաժեշտ է մշակել այլ նախագիծ՝ ՀՀ վարչապետի աշխատակազմից համապատասխան հանձնարարականի հիման վրա՝ հաշվի առնելով, որ Հայաստանի երիտասարդական հիմնադրամի հոգաբարձուների խորհրդի նախագահը ՀՀ վարչապետն է: 

	2.
	ՀՀ ֆինանսների նախարարություն

31.05.2019 թ.
№ 01/8-3/9024-2019
գրություն
	Ուսումնասիրելով Ձեր 21.05.2019թ. N 1/07/694-19 գրությամբ ներկայացված՝ «Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի                   N 1515-Ն որոշման մեջ փոփոխություններ և լրացումներ կատարելու և Հայաստանի Հանրապետության սպորտի և երիտասարդության հարցերի նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), հայտնում ենք հետևյալը․
ՀՀ փոխվարչապետի 05.11.2018թ. N05/05.9/37578-18 հանձնարարականով 2019 թվականի բյուջետային հայտի քննարկման արդյունքների  համառոտագրի 11-րդ կետի մասով ՀՀ սպորտի և երիտասարդության հարցերի նախարարությանը (այսուհետ՝ Նախարարություն) հանձնարարվել է ներկայացնել «Երիտասարդական միջոցառումների իրականացման կենտրոն» ՊՈԱԿ-ի և Հիմնադրամի լուծարման (քննարկելով նաև ՀՀ կրթության և գիտության նախարարության հետ) վերաբերյալ առաջարկություններ՝ անհրաժեշտ կադրային ռեսուրսները տեղափոխելով Նախարարություն կամ տվյալ կառույցների համար նախատեսված միջոցներով վերջիններիս կողմից մատուցվող ծառայությունները ձեռք բերել մրցակցային հիմունքներով: 
Հիմք ընդունելով վերոհիշյալը, առաջարկում ենք Նախագծում նախատեսել դրույթ՝ 2019 թվականի երկրորդ կիսամյակում Հիմնադրամի լուծարման գործընթացը սկսելու վերաբերյալ:
	




































Ընդունվել է ի գիտություն։
	



































Նախագծում Հայաստանի երիտասարդական հիմնադրամի լուծարման գործընթացի նախաձեռնման վերաբերյալ դրույթ ներառել հնարավոր չէ, քանի որ համաձայն Հայաստանի երիտասարդական հիմնադրամի կանոնադրության (կցվում է) 7.3 կետի՝ «Հիմնադրամը լուծարելու մասին որոշում կարող է ընդունել միայն դատարանը՝ շահագրգիռ անձանց դիմումով» և համաձայն 7.4. կետի 7.4.1 ենթակետի՝ «Դատարանի կողմից Հիմնադրամի լուծարման մասին որոշում ընդունելուց հետո Խորհուրդը նշանակում է լուծարման հանձնաժողով (լուծարող) և օրենսգրքի և օրենքի համաձայն սահմանում է լուծարման կարգը ու ժամկետները»:

	3.
	ՀՀ վարչապետի աշխատակազմ

06.06.2019 թ.
№ 02/16.4/25151-2019
հանձնարարական


	Վարչապետի հանձնարարությամբ՝ խնդրում եմ լրամշակել նախագիծը՝ գումարը հատկացնելով ՀՀ կրթության, գիտության, մշակույթի և սպորտի նախարարությանը, 

ինչպես նաև դրանում ներառելով դրույթ հիմնադրամի լուծարման գործընթացի նախաձեռնման վերաբերյալ, իսկ ծախսերի հաշվարկում ներառել նաև լուծարման գործընթացի հետ կախված ծախսերը: Միաժամանակ խնդրում եմ լուծարման գործընթացով պայմանավորված ապահովել աշխատողներին աշխատանքային օրենսդրությանը համապատասխան ծանուցումների պատշաճ իրականացումը:
	Ընդունվել է ի գիտություն։




Ընդունվել է ի գիտություն։
	Նախագծում կատարվել է համապատասխան փոփոխություն:




Նախագծում Հայաստանի երիտասարդական հիմնադրամի լուծարման գործընթացի նախաձեռնման վերաբերյալ դրույթ ներառել, իսկ ծախսերի հաշվարկում նաև լուծարման գործընթացի հետ կախված ծախսերը ներառել հնարավոր չէ, քանի որ համաձայն Հայաստանի երիտասարդական հիմնադրամի կանոնադրության (կցվում է) 7.3 կետի՝ «Հիմնադրամը լուծարելու մասին որոշում կարող է ընդունել միայն դատարանը՝ շահագրգիռ անձանց դիմումով» և համաձայն 7.4. կետի 7.4.1 ենթակետի՝ «Դատարանի կողմից Հիմնադրամի լուծարման մասին որոշում ընդունելուց հետո Խորհուրդը նշանակում է լուծարման հանձնաժողով (լուծարող) և օրենսգրքի և օրենքի համաձայն սահմանում է լուծարման կարգը ու ժամկետները»:
 Միաժամանակ տեղեկացնում եմ, որ լուծարման գործընթացով պայմանավորված Հայաստանի երիտասարդական հիմնադրամի աշխատողներին աշխատանքային օրենսդրությանը համապատասխան ծանուցումների պատշաճ իրականացումն ապահովելը ՀՀ կրթության, գիտության, մշակույթի և սպորտի նախարարության իրավասության շրջանակներում չէ:

